
   Ма-ха вăтанатăн, чăваш,

Чăвашпа чăвашла калаçма?

Чăнах та-шим эс питĕ йăваш,

Пĕлейместĕн пулсан çын пулма?

Эс чăлах-им çынран вăтанма,

Тăвану лăпăр-лапăр-и сан?

Ăнланмастăн çакна эсĕ ма,

Чăвашран ху çуралнă пулсан?

Ма-ха, эс, култаратăн çынна,

Пытарса ху чăваш иккенне?

Хурах-им, эс, кала-ха мана,

Пытарма çынсенчен чĕлхӳне?

Эсĕ ма-ха хăратăн, чăваш,

Пуплеме чăвашла савăнса?

Эсĕ чăх-им е мĕскĕн мулкач,

Пурăнатăн пулсан йăпшăнса?

Çук, тăванăм, эс — çын, мулкач мар

Вăтанмашкăн тăван чĕлхерен.

Чăвашла калаçма хăнăхар

Ăçта та хамăрла, чĕререн.

  